ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ 23-Ի N 626-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Իրավական ակտի ընդունման անհրաժեշտությունը (նպատակը)	
Սույն որոշման ընդունումը պայմանավորված է Հյուսիս-հարավ ճանապարհային միջանցքի ներդրումային ծրագիր-Ծրագիր 2-ի շրջանակերում ՀՀ կառավարության 23.05.2019թ. N 626-Ա որոշմամբ (այսուհետ՝ Որոշում) հանրության գերակա շահ ճանաչված հողամասերի (այսուհետ՝ օտարվող հողամասեր) օտարման գործընթացը սկսելու նոր վերջնաժամկետ սահմանելու անհրաժեշտությամբ: 
2.Կարգավորման հարաբերությունների ներկա վիճակը և առկա խնդիրները.
[bookmark: _GoBack]«Հանրության գերակա շահերի ապահովման նպատակով սեփականության օտարման մասին» ՀՀ օրենքի 7-րդ հոդվածի 2-րդ մասի «դ» ենթակետի համաձայն՝ հանրության գերակա շահ ճանաչելու մասին կառավարության որոշման մեջ նշվում է սեփականության օտարման գործընթացը սկսելու վերջնական ժամկետը: Սեփականության օտարման գործընթացը սկսելու վերջնական ժամկետը չի կարող մեկ տարուց, իսկ անշարժ գույքի կամ անշարժ գույքի նկատմամբ գույքային իրավունքների դեպքում հինգ տարուց ավելի սահմանվել՝ սկսած հանրության գերակա շահ ճանաչելու մասին կառավարության որոշումն ուժի մեջ մտնելու օրվանից:
Նույն օրենքի 10-րդ հոդվածի 1-ին մասի համաձայն՝ Ձեռքբերողը պարտավոր է մինչև հանրության գերակա շահ ճանաչելու մասին կառավարության որոշմամբ սահմանված սեփականության օտարման գործընթացն սկսելու վերջնական ժամկետն օտարվող սեփականության սեփականատերերին և օտարվող սեփականության նկատմամբ գույքային իրավունքներ ունեցողներին պատշաճ ձևով ուղարկել սեփականության օտարման պայմանագրի (այսուհետ՝ օտարման պայմանագիր) նախագիծը:
Հայաստանի Հանրապետության և Ասիական զարգացման բանկի միջև 2009 թվականի սեպտեմբերի 15-ին ստորագրված Շրջանակային ֆինանսավորման համաձայնագրի (այսուհետ՝ ՇՖՀ) «Ժամանակացույց 5. Սոցիալական ապահովությանն ու երաշխիքներին առնչվող պահանաջներ» 10-րդ կետի (i) ենթակետի համաձայն՝ բազմափուլ ֆինանսավորման գործիքի ներքո առաջարկված յուրաքանչյուր ծրագրի համար պետք է մշակվի վերանայված Հողերի օտարման և տարաբնակեցման շրջանակին համապատասխանող Հողերի օտարման և տարաբնակեցման ծրագիր (այսուհետ՝ ՀՕՏԾ): ՇՖՀ «Ժամանակացույց 6. Պարտավորություններ» բաժնի (vii) կետով Հայաստանի Հանրապետությունը, ի թիվս այլ պարտավորությունների ստանձնել է ՀՕՏԾ-ները հաստատելու, դրանք իրազեկելու և ԱԶԲ հաստատմանը ներկայացնելու պարտավորություն:
Ծրագրի շրջանակներում ՀՕՏԾ-ների պատրաստման, այդ թվում օտարվող հողամասերի չափագրման, դրանց վրա առկա բարելավումների արձանագրման և գնահատման նպատակով «Տրանսպորտային ծրագրերի իրականացման կազմակերպություն» ՊՈԱԿ-ի և «Ափթայմ» ՍՊԸ միջև 15.11.2018թ. կնքվել է խորհրդատվական ծառայությունների մատուցման պայմանագիր: Պայմանագրի համաձայն օտարվող հողամասերի համար կազմված փաստաթղթերի փաթեթը խորհրդատուն պետք է ներկայացնի ՀՕՏԾ-ները ԱԶԲ-ի կողմից հաստատվելուց հետո՝ 15- օրյա ժամկետում: 
Ընդ որում՝ օտարվող հողամասերի համար կազմված փաստաթղթերի փաթեթները ստանալուց հետո միայն կարող է մեկնարկել օտարվող հողամասերի օտարման պայմանագրերի նախագծերի պատրաստման և ծանուցման գործընթացը, ինչը բավական ժամանակ է պահանջում:
Նշենք նաև, որ ՀՕՏԾ-ներն ԱԶԲ-ի կողմից հաստատվելուց հետո պետք է սահմանված կարգով ներկայացվեն նաև ՀՀ կառավարության հաստատմանը: 
Ներկայում ՀՕՏԾ-ների մշակման գործընթացն ավարտվել է և ՀՕՏԾ-ները ներկայացվել են ԱԶԲ հաստատմանը, սակայն ՀՕՏԾ-ները դեռ գտնվում են քննարկման փուլում և չեն հաստատվել: Ավելին, հիշյալ փաստաթղթերի ուսումնասիրման ընթացքում ԱԶԲ ներկայացուցիչների կողմից բարձրացվել են մի շարք հարցեր, որոնք լրացուցիչ քննարկման անհրաժեշտություն ունեն և այդ հարցերի քննարկման արդյունքում կարող է ՀՕՏԾ-ների լրամշակման անհրաժեշտություն առաջանալ, ինչը բավական ժամանակ է պահանջում: 
Հաշվի առնելով վերոգրյալը՝ առաջարկվում է սահմանել օտարվող հողամասերի օտարման գործընթացը սկսելու նոր վերջնաժամկետ՝ մինչև 2020 թվականի նոյեմբերի 1-ը: 
3.Իրավական ակտի կիրարկման դեպքում ակնկալվող արդյունքը. 
Որոշման ընդունումը թույլ կտա օրենքով սահմանված կարգով, նախնական համարժեք փոխհատուցմամբ իրականացնել Որոշմամբ հանրության գերակա շահ ճանաչված հողամասերի օտարման գործընթացը:


